
Annotatsiya:Ushbu tezisda topinambur (yer noki) o‘simligining biologik xususiyatlari,
kimyoviy tarkibi, ularning foizlardagi miqdorlari, shifobaxsh xususiyatlari va inson
salomatligiga ta’siri to‘g‘risida bayon etilgan.

Kalit so‘zlar:Helianthus tuberosus L, yovvoyi kungaboqar, quddus artishogi, agrotexnik
usullari, gipertoniya, ateroskleroz, taxikardiya, stenokardiya va yurak-qon tomir kasalliklari,
bronxial astma, jinsiy zaiflikda , asabiylikda, ekzema, vitiligo, lishay.

Topinambur - yernok (Helianthus tuberosus L.) — murakkabguldoshlarga mansub koʻp
yillik oʻsimlik, tuganak mevali yemxashak ekini. Vatani — Shimoliy Amerika.

Topinambur - O‘zining betakror sariq gullari bilan hovlimizni bezab turgan manzarali
o‘simlik sifatida ko‘pchiligimizga tanish. Topinambur nafaqat manzarali o‘simlik, balki ming
dardga shifo o‘simlik hamdir. Hatto qadimda amerikalik hindular topinamburni yoshlik
eleksiri, uzoq umr ko‘rish vositasi deb qarashgan.

Xalqimiz orasida esa yernok deb ataluvchi bu o‘simlikning “yovvoyi kungaboqar“,
“quddus artishogi” kabi ko‘plab nomlari mavjud. Ushbu o‘simlikga bejiz bunday nom
berilmagan. Ushbu tugunakli o‘simlikning kimyoviy tarkibining o‘ziyoq kuchli davolovchi
xususiyatga ega ekaniligini ko‘pchilik bilmasligi mumkin [1].

Mamlakatimiz hududida XX asrning o‘rtalarida topinambur yovvoyi hayvonlarni boqish
uchun ov xo‘jaliklarida, shahar bog‘lari va dam olish joylarida esa manzarali o‘simlik sifatida
ekila boshlandi. Yaqin vaqtgacha bu o‘simlik deyarli har bir uy tomorqasida ekilardi.
Sovuqqa chidamli va parvarishlash oddiy bo‘lgan chiroyli sariq gullari bor. Lekin uning
nafaqat mazali, balki foydali bo‘lgan tugunaklari qimmatbaho sanaladi.

Topinambur o‘simligining biologik xususiyatlari. Ekish sxemasi: 70x70, 60x60, chuq.
10—15 sm. Poyasi yoz oʻrtasida oʻriladi, kuzda tuganagi kavlab olinadi. Koʻkati oʻrilmasa
tuganak hosildorligi yuqori boʻladi. Hosildorligi: koʻk massa boʻyicha 350 — 500 s/ga,
tuganagi boʻyicha 200—250 s/ga. Tuganagi yer ostida yaxshi sakdanadi, shu sababli uni
zaruratga qarab kavlab olinadiham hozirga qadar to‘la o‘rganilmagan, topinambur biologiyasi
haqida ma'lumotlar keltirilgan. Topinamburning tuganaklarini hosil bo‘lishini boshlanishi,
stolonlarning yo‘g‘onlashish yer nokining nav xususiyatlariga, ekilish mintaqalariga, kun
uzunligiga, ob-havoga, qo‘llanilgan agrotexnik usullariga bog‘liq [3].

Asosiy qism: Topinambur vitaminlar, kletchatka, inulin, pektin va fruktoza, shuningdek,
temir, kalsiy, kaliy, magniy, mis, fosfor, sink va kremniyning mineral tuzlariga boy. Ozishga
yordam beradi. Buning sababi, ildiz mevalari uglevod va yog‘ almashinuvini
normallashtirishga, qonda xolesterin darajasini pasaytirishga olib keladi.

Ular diuretik va yallig‘lanishga qarshi ta’sirga ega. Tanadan ortiqcha tuzni chiqaruvchi
vosita sifatida tavsiya etishadi. Shish, podagra, osteoxondroz kasalliklarida naf keltiradi.

Topinamburdan gipertoniya, ateroskleroz, taxikardiya, stenokardiya va yurak-qon tomir
kasalliklarida foydalanish tavsiya etiladi.

Immunitetni oshiradi. Topinambur ildizidagi askorbin kislotasining yuqori miqdori
tananing himoya kuchlarini faollashtirishga yordam beradi.

Bundan tashqari, ildiz mevalari fosfor va argininga boy bo‘lib, ular chidamlilik va
jismoniy kuchga qarshilikni oshiradi.

Meteorizmga moyil bo‘lgan odamlarda undan foydalanishda ehtiyotkorlik talab etiladi
[4].

Topinamburning ildizida 15-35% inulin, 2,5-3,5% fruktoza, 2% ga yaqin oqsil, 3% gacha
oqsil, 2-4% azotli moddalar, shuningdek, gemitsellyuloza, pektin moddalari, yogʻlar mavjud.
Ular minerallarga boy: kaliy - 47,7%, fosfor - 3,7%, kremniy - 10,0%, temir - 3,7%, kaltsiy -
3,3%, karotin, xolin va C, PP, B1 , AT 2 vitaminlari mavjud.

Topinamburning damlamasi ich suruvchi ta'sirga ega, ich qotishi, qorin og‘rig‘ini yo‘q
qiladi, shuningdek, ajinlarni kamaytiradi. Topinambur uglevodlarga bo‘lgan ehtiyojni
samarali qondiradi va qonda glyukoza miqdorini oshirmaydi, insulin ishlab chiqarishni
rag‘batlantiradi, semirish va tuzning to‘planishini oldini oladi, toksinlar va og‘ir metallarning
birikmalarini zararsizlantiradi, bu ayniqsa megapolislar aholisi uchun juda muhimdir,
shuningdek, samarali ta'sirga ega.

Tugunakida mavjud bo‘lgan inulin qonda shakar miqdorini me’yorlashtiradi, oshqozon
osti beziga foydali ta’sir ko‘rsatadi. Jigarni himoya qiladi va safro chiqishini kuchaytiradi.
Jigar va o‘t pufagida tosh va qum hosil bo‘lish jarayonini sekinlashtiradi [4].

Topinambur shifobaxsh ta'sirining keng doirasi tufayli xalq tabobatida juda keng
qo‘llaniladi. Qadimdan tabiblar topinamburni bo‘g‘imlar og‘rig‘ida (vannalar yashil
massadan tayyorlanadi), qandli diabetda (salatlar ildiz, barglar va yosh kurtaklardan
tayyorlanadi), gipertenziyada qon bosimimini meyorlashtirishda foydalanishgan. U hozirgi
kunda gastrit, kolit va oshqozon yarasida, ko‘ngil aynish va xoleretik vosita sifatida,
shuningdek to‘qimalarni davolash uchun ishlatiladi. Xalq tabobatida, Topinambur gullarining
damlamasi bronxial astma, jinsiy zaiflikda , asabiylikda, ekzema, vitiligo va lishayni
davolashda yaxshi samara beradi. Insult va infarkt miokardning asoratlarini yengillashtirish
uchun o‘simlikshunoslar topinamburning 3-4 ta barglaridan damlama tayyorlab istemol
qilishni tavsiya qiladilar. Quvvatni tiklash uchun topinambur, qora qorag‘at, yalpiz novdalari
yoki melisaning barglaridan damlangan choyini tavsiya qilishadi.

Topinambur parhez taomlar uchun ajoyib tarkibiy qismdir. Uning ildiz mevasidan
tayyorlangan siropi iste'mol qilinganda shakar miqdori kamayadi.Bu esa vazn yo‘qotadiganlar
uchun foydalidir [2].

Xulosa: Xulosa qilib aytganda, topinambur inson salomatligi uchun juda foydali bo‘lgan
o‘simlikdir. U organizmni mustahkamlash, hazm qilishni yaxshilash, qandli diabet va yurak-
qon tomir kasalliklarining oldini olishda yordam beradi. Tarkibidagi inulin, vitaminlar,
minerallar va antioksidantlar tufayli immunitetni ko‘taradi, toksinlarni chiqaradi va umuman
sog‘lom turmush tarzini qo‘llab-quvvatlaydi.

Biroq, uni iste'mol qilishda me'yorni saqlash muhim. Topinamburni ratsionga qo‘shish
orqali sog‘lig‘ingizga ijobiy ta'sir ko‘rsatishingiz mumkin, ammo ayrim hollarda shifokor
bilan maslahatlashish tavsiya etiladi.

